
Akademiyalıq liceylerdiń qaraqalpaq toparlarında kóp jıllar dawamında Nemis tili 

páni  oqıtılıp kelinbekte.  Ózbekstan Respublikası joqarı bilimlendiriw, ilim hám 

innovaciya tálim ministrliginiń 2021-jıl 10-mart ayındaǵı 110-sanlı buyrıǵı menen 

tastıyıqlanǵan oqıw dástúrine tiykarlanıp nemis tili pániniń oqıw baǵdarlaması 

jańalanıp qayta islep shıǵıldı. Shet tillerdi úyreniwde bilimin bahalawda oqıtıwshınıń 

miyneti úlken. Oqıtıwshı oqıwshılarǵa tıyanaqlı bilimberiw.  Al,  oqıwshınıń eń baslı 

minneti –  bul oqıw dárgayında tıyanaqlı bilim alıw hám óziniń qızıqqan kásibin durıs 

tańlaw. Ustaz oqıwshını nemis tili pánine qalay qızıqtıra aladı? degen sorawlar 

beriledi. Mekteplerde oqıwshı eń dáslep álipbe sabaǵın ótip baslaydı. Álipbe sabaǵı 

qaraqalpaq, rus hám ingliz tillerinde úyretiledi. Baqsha jasındaǵı balalarǵa álipbedegi 

háriplerdi hám súwretlerdi kórgizbeli qurallar járdeminde yáki video materiallardan 

alıp tayarlaydı.   Baqsha balaları óz ana tilindegi hám shet tilindegi álipbelerdi úyrenip 

ayta baslaydı. Mısal etip, kóbirek rus tilinde úyrengen sózlerdi nemis tili sabaǵında 

aytıp tákirarlaydı, oqıwshılar nemis tilindegi sózlerdi tez-tez aytıp úyrengenligi sebepli 

rus tilinde ótilgen sabaqlarǵa dıqqat awdara bermeydi. Men kishilew jasımda 

baqshaǵa barıp oynap óstim, biraq baqshada hesh qanday til sabaqlıq retinde ótilmedi. 

Meniń anam baslawısh klasslarǵa oqıtıwshı edi. Anam meniń keleshekte baslawısh 

klass muǵallimi bolıwımdı qáler edi. Biraq hesh ózimde qızıǵıwshılıq bolmadı. Elege 

shekem meniń esimde qalǵan waqıyanı aytpaqshıman: bir kúni ákem menen 

Univermagtıń qasınan ótip baratırıp úlken kamaz mashinasınıń  janınan óttik. Sol jılları 

men baqshaǵa barıp júr edim, biraq sanap, jazıp gáplerdi tolıq oqıy alar edim. Úlken 

kamaz mashinasınıń dóńgeleklerindegi jazılǵan jazıw meniń dıqqatımdı tarttı. Ákem 

qolımnan tartqılap turǵızıwǵa háreket etti, biraq men ınjıqlıq etip dóńgeleklerdegi 

jazılǵan “Made in ......” degen jazıwlardı ornımnan turmastan oqıdım. Izindegi jazılǵan 

mámlekettiń atı yadımda emes. Sol kúngi waqıyanı eslesem, kishi jasımnan-aq men 

shet tiline qızıqqanımdı túsindim. Ele de shet tilin tereńirek ózlestirip alıwdı maqset 

etkenmen, tınbay jalıqpastan  izlenip oqımaqtaman. Shet tiliniń ádebiy kitapların oqıp 

barıwǵa qattı qızıǵaman. 

Nemis tili pánin oqıwshılarǵa úyretiwdiń tómendegishe usılları bar: 

1. Kishi betlń kólemdegi kitaplardı bálent dawısta oqıń, qasıńızdaǵı otırǵan 

insanǵa oqıp atırǵan kitabıńızdaǵı maǵlıwmatlardıń ne haqqında ekenligin túsindirip 

beriń. 

2. Egerde qasıńızda tıńlaytuǵın insan bolmasa nemis tilindegi videolardı 

tamasha etiń hám radio esittiriwdi kóbirek tıńlań, bazıda grammatikalıq qaǵıydalar 

menen berilgen shınıǵıwlardı islep úyreniń. 

3. Oqıǵan kitaplarıńızdı qayta tákirarlap kórip shıǵıń, taza sózlerdi úyreniń 

hám 10-15 kúnde yadlaǵan sózlerińizdi tákirarlań, hár mezgilde 30 minut dawamında 

nemis tilindegi video hám de audiolardı kórip esitip barıń 

4. Sózlikti yadlawdıń ańsat jolı (Transkripciya) kvadrat qawıstıń ishinde 

oqılıwı jazılǵan sózlerdi oqıp túsiniń, 3×6 sm kólemdegi qaǵazdı qıyıp kesip alıń hám 

úyreniwiń kerek taza sózdi jazıp júriń. 

5. Siz yadıńızǵa kelgen sózlerden bir kónde keminde 20-25 gáp dúziń. Nemis 

tilindegi sózlerdi yadlaw ushın keminde 20-25 sózlerdi álipbe kórinisinde jazsańız tez 

yadlap alasız.Bir kúnlik is- háreketińizdi nemis tilinde jazıp hám sóylep úyreniwge 

háreket etiń. 

6. Bir-eki sózlerden kúnde gápte qollansaq tez eslep qalamız. Oqıwdan hesh 

qashan jıraqlaspań, oqıwdaǵı hár qanday dus kelerlik qıyınshılıqtan bas tartpań. 

Ózińizge isenim hám hár tárepleme  izlenip bilimli bolsańız jetiskenliktiń altın giltin 

qolǵa kiritesiz. Bunı heshqashan umıtpań!. 

Licey oqıtıwshılarına bekitilgen xanalarda nemis tili pánine arnalǵan oqıwlıq 

kitaplar, metodikalıq qollanbalar hám ádebiy kitaplar boladı. Hár bir shet tili 

oqıtıwshılardıń qolında oqıw baǵdarlamasına tiykarlanǵan jıllıq oqıw dástúri 

bekitiledi. Nemis tilin ótiwde bir jıllıq hár bir kurs ushın 144 saatlıq temalar ajıratılǵan. 

Oqıw jılınıń basında eń birinshi ótiletuǵın temamız tanısıw hám alfabet boyınsha 26 

háripti jazıp, oqıp úyreniwdi úyretemiz.  Qaraqalpaq topardaǵı  13 yáki 14 oqıwshı 

sabaqta qatnasqan oqıwshılarǵa puxta bilim alıwına, qalaberse oy-órisin keńeytiwinde 

juwapkershilik penen bilim beriwge  ayrıqsha itibar qaratamız. 

Bala tárbiyası bastan boladı, Adamǵa tárbiya jastan boladı “- degenindey 

oqıwshılarǵa qolaylı imkaniyatlar jaratqan halda birge islesip baramız. Olarda payda 

bolǵan tema boyınsha túsinbegen sorawlarına tolıq juwap beriwge, al talapshań 

oqıytuǵın oqıwshılardıń bilimin ele de asırıp, qızıqtırıwǵa iytermeleymiz.” Qolı bos 

perzent jaman iske qol/ bas uradı” – hesh waqıt perzentlerdi itibardan shette 

qaldırmawımız kerek. Itibardan qalsa-tárbiyası hám minez- qulqı ózgeredı. Ayırım 

oqıwshılardı gúzetsek, biri tárbiyalı shańaraqta jaqsı tárbiya alǵan, biraq bilimi sayız , 

al biri tárbiyası tómen hám minez- qulqıda jaqsı emes, biraq bilimlı boladı. Hár bir 

oqıwshılardıń shet tiline baǵdarlanǵan oqıw dástúrinde keltirilgen 4 kónlikpege 

tiykarlanıp sabaq ótiwde, olardıń jazǵan qol tańbasına, hár bir gáptegi oqılǵan 

seslerdiń qátesiz oqıǵanlıǵına, bir-birimizge shet tilinde sáwbet barısında tıńlap hám 

sóyley alıw kónlikpesine tiykarlanǵan soraw- juwapqa tolıq pikir bere alıwına itibar 

qaratamız. Házirgi waqıtta oqıwshılardıń kóbisi shet tili pánine qızıǵıp atır, biraq 

ayırım oqıwshılar grammatikalıq qaǵıydalar menen jaqsı islesiwge, biri shet tilinde 

sóylesken maǵlıwmattı  túsinip jaza aladı hám erkin sóyley aladı. Jáne biri kóriw arqalı 

yaǵniy kitaptaǵı jazılǵan tekst hám tapsırmalardı kóriwden jaqsı túsindirip, bilimin 

jetkere aladı, biraq kitapsız hesh bir sóz yáki gáp dúziw oyına kelmeydi. 

Ótilgen temanı tez yadqa alıp turıw ushın grammatikalıq qaǵıydalar boyınsha 

túsinik alıw maqsetinde sóz baylıǵına maslastırlǵan súwretli kartochkalar járdeminde  

kúndelikli bolıp ótken waqıyalar, satıw hám satıp alıw, oqıǵan kitapları , belgili 

insanlardıń ómir jolı, qızıqlı hikayalar hám ertekler , TV dástúrleri hám jaqın dosları 

menen sáwbetleri, unatqan páni, reńi, modası, insanı, awqatı, mashinaları hám oylaǵan 

ármanları tuwralı kóbirek  usı taqlette baylanıstırıp  úyretip baramız. Hár bir toparǵa 

sabaq ótiwde hámiyshe oqıwshı keminde grammatikalıq qaǵıydaǵa baǵdarlap 20-25 

gáp dúzip úyreniwi kerek. Kúnine 20-25 gáp dúzip úyrengen bala 150 den aslam taza 

sózlerdi gápte qollap jazadı hám bir ay dawamında 600- 750 gáp dúzgen oqıwshı 

keminde 4000 sózdi grammatikalıq qaǵıydaǵa baylanıstırıp gáp quray alǵan oqıwshı 

sózlerdi tez yadlap, erkin sóyley aladı. Jáne sabaq ótiw dawamında toparǵa ajıratıp 

diologlı sáwbet etip barılsa oqıwshı bar bilimin óz pikiri menen tolıq jetkere aladı. 

Mısalı, doskaǵa ildirilgen súwretlerdiń ne ekenligin bir kórgennen túsedi. Tema 

“Diyxan háwlisi- Bauernhof”. Diyxan háwlisinde diyxan yáki fermerdi ushıratamız. 

Onıń janında isleytuǵın isshiler boladı.Fermasında baǵıp atırǵan iri hám mayda 

haywan hám quslar baǵıladı. Oqıwshılar aldına tek fermada baǵılatuǵın haywan hám 

quslardıń sıwretleri, al tómeninde hámme quslardıń, haywanlardıń atları jazılǵan 

kórgizbe/tarqatpa materialdı bermen. Olar sol fermadaǵı haywan hám quslardıń atın 

ekige ajıratıp dápterlerine jazadı. 

Oqıwshılarǵa qaysı haywan yáki quslardı unatatuǵınlıǵın sorayman. Olar awılında 

yáki qalada jasawın, qaysı haywan hám quslardı unatatuǵınliǵın hám qısqı-jazǵı azıǵı 

haqqında aytadı. Men oqıwshılardıń ózlerine 3-4 haywanlardıń jınısın qalay aytılıwın, 

jazılıwın úyretemen. Mıs, er pıshıqtı- Der Kater, ana pıshıqtı – Die Katze, bala pıshıqtı 

Das Kátzchen buǵa- Der Ochs, ana sıyır- Die Kuh, buzaw-Das Kalb dep ajıratıp 

úyretemen. Nemis tilinde er jınısına tiyisli barlıq atlıqlar Der – anıq artiklde mujskoy 

rodqa tiyisli ekenligin, hayal jınısına tiyisli barlıq atlıqlar Die-anıq artiklde jenskiy 

rodqa, al adam, haywan hám quslardıń balalarınıń atları Das-anıq artiklde sredniy 

rodqa tiyisli ekenligin úyretemen. Olar fermada jasaytuǵın haywanlardı jınısına qarap 

ajıratıp jazıp kórsetedi. Qaysı haywan hám quslar qay jerde jasaytuǵınlıǵın sorayman. 

3 topardan 3 oqıwshı  doskaǵa shıǵıp zooparkte, háwlide, fermada baǵılatuǵınlıǵın óz 

aldına jazıp kórsetedi. Keyingi tapsırmada men bir haywandı izlep atırǵanımdı, onıń 

reńi hám boyları jáne de ne isley ala alatuǵınlıǵın aytıp beremen. Olar meniń qaysı 

haywan yáki qustı izlep atırǵanlıǵımdı topar menen oylasqan halda atın tawadı. Onnan 

keyingi tapsırmanı nemis tilindegi feyillerdi jazıp úyretemen hám gáp dúzdiremen. 

Mıs, atqa miniw, iyt-pıshıqlardı awqatlandırıw, quslarǵa dán beriw hám sıyır, qoy-

eshkige ot orıw, suw beriw degen sóz birikpelerin úyretemen. Oqıwshılar sabaq 

aqırında qızqa mazmundaǵı ertekti oqıp beredi hám mazmunın aytıp beredi. Sabaq 

ótiw barısında oqıwshılardıń sóylew kónlikpesi asadı hám taza sózlerdi biledi. 

Oqıwshılar til úyreniwde eń aldı menen sózlerdi yadlawı hám olardı gápte qollay alıwı 

kerek. Kóbinese nemic tili sabaǵında oqıwshılar til arqalı tilin shınıqtırıw kerek. Ayırım 

oqıwshılardan temanı  túsinbeymen, túsinbedim degen sózlerdi esitemiz. Bunıń 

sebepleri tómendegishe óz ana tilindegi qaraqalpaq tili grammatikası boyınsha túsinik 

tómen bolıwı, grammatikalıq qaǵıydanı túsindirgende sóz shaqapları qatnasında 

biriktirip gáp quray almawı, seslerdi qáte oqımawı, sóz hám sóz dizbeklerin tekstti 

oqıǵanda parqına barmawı, sanasın  rawajlanıw hám oylaw – pikirlewi kerek. 

